
Annotatsiya. Maqolada shaxs va jamiyatning huquqgiy madaniyatini oshirishda muhim omil sanaladigan huquqiy
tarbiya va huqugqiy ta’limning asosiy tushunchalari yoritib beriladi. Huquqiy nigilizm muammolari, hozirgi zamon
normativ-huqugqiy aktlari va amaliyotdagi qarama-qarshiliklar ko‘rib chiqiladi.

Kalit so‘zlar: huquqiy madaniyat, huquqiy tarbiya, huquqiy ta’lim, uzluksiz huquqiy ta’lim konsepsiyasi,
gadriyatlar, huquqiy ong, “jargon so‘zlar”, axloqg, huquq, davlat, jamiyat, deviant xulqg-atvor.

DOI: https://doi.org/10.47390/SPR1342V6SI1Y2026N20

O‘zbekistonda yoshlar aholining o‘ziga xos, yuqori salohiyatli, tashabbuskor va faol
ijtimoiy gatlami hisoblanadi. Yoshlarning bunday ilg‘or qatlam sifatida qaralishi ularning
huquqiy madaniyatining shakllanishi va uning rivojlanish xususiyatlarini tadqiq etishni
dolzarblashtiradi. Huquqiy madaniyat yoshlarning ijtimoiy, huquqiy va ma’'naviy
jarayonlardagi barcha voqea-hodisalariga baho berishda hal giluvchi manba sifatida maydonga
chigadi. Yoshlar huquqiy madaniyatining shakllanishi fuqarolik jamiyatini qaror toptirishda
muhim omil sifatida namoyon bo‘ladi. Shuningdek, yoshlar huquqiy madaniyatiga turli-tuman
sharoitlarda, alohida makonda har xil ko‘rinishlarda amaliy ro‘yobga chiqadi. Huquqiy
madaniyatni jamiyatda muhim asoslarda takomillashib borishi qonun ustuvorligini
mustahkamlashda xizmat qiladi. O‘zbekiston Respublikasi Prezidenti Sh.M.Mirziyoyevning
ta’kidlashicha, “Qonun ustuvorligini ta’'minlashda huquqiy madaniyatni yuksaltirish,
fugarolarni qonunga hurmat ruhida tarbiyalash muhim ahamiyat kasb etadi” [1, 10].

Huquqiy madaniyat aholining qonunchilik bilan bog'liq jarayonlardagi amaliy tajribasi,
huquqiy dunyoqarash, bilim va ko‘nikmalari, xulg-atvori majmui tushuniladi. Shuningdek, u
tarkibiy jihatdan huquqiy ong, tasavvur, bilim, qadriyat, baholash, tahlil qgilish va amaliy
faoliyatni o'z ichiga oladi. Huquqiy madaniyat - bu, huquqgni tushunish, yuz berayotgan voqgea-
hodisalarga huquqiy baho bera olish, turli sharoitlarda huquqiy jihatdan to‘gri yo‘l tutishdir.
A.Saitkasimovning ta’kidlashicha, “Huquqiy madaniyatning eng muhim jihatlaridan biri bu,
gonunlarga amaliy faoliyatda so‘zsiz itoatkorlik, gonunlarga bo‘ysunish, ularga to‘la rioya etish,
ular asosida doimiy faoliyat yuritish hisoblanadi. Shuningdek, qonunlarning ijtimoiy hayotdagi
ahamiyatini insonning oz ongi va dunyoqarashida muttasil va mukammal his etishi, hayotiy
amaliyotda ularga amal qilishi ham nihoyada muhim” [2, 52].

Bugungi kunda huquqiy madaniyatni shakllantirishda ba'zi muammolarni ajratish
mumkin bular, aholining huquqiy qarashlarida uchraydigan kamchiliklar tufayli yuzaga
keladigan huquqiy nigilizm va axloqiy prinsiplarni inkor etish, huquq ijodkorligining murakkab
jarayoni, normativ-huquqiy aktlarning amaliyotda bajarilishida ba’zi nuqtalarda nugsonlar va
boshqalar. Huquqiy madaniyatni shakllantirishda asosiy maqsad qilib esa fuqarolarni qonunga
nisbatan hurmat ruhida tarbiyalash, ular tomonidan davlat va jamiyatga nisbatan bo‘lgan
huquq va majburiyatlarini bilishlarida belgilanadi. Bu boradagi jarayonlarni takomillashtirish
uchun huquqiy targibot va huquqiy tarbiya mexanizmlarni yanada samarali asoslarda
rivojlantirish magsadga muvofiq hisoblanadi.

Aynan huqugqiy tarbiya jahon hamda milliy huquqiy madaniy gadriyatlarni o‘zida
mujassamlashtirgan siyosiy-huquqiy g‘oyalar, normalar va prinsiplarni aks ettiradigan
choralar tizimi sifatida namoyon bo‘ladi. Boshgacha qilib aytganda huquqiy tarbiya bu alohida
shaxslarda va butun jamiyatda huquqiy madaniyatning shakllanishi jarayonidir. Bu jarayon
ommaviy axborot vositalari orqali yoki boshqa turli ko‘rinishlarda davlat organlari, mansabdor
shaxslar, ta’'lim muassasalari, nodavlat tashkilotlar orqali amalga oshiriladi. Yuksak huquqiy
madaniyatni shakllantirish kuchli huquqiy ongni taqozo etadi. Ko‘pgina olimlarning fikricha
hozirgi kun huquqiy ilmning oldida turgan eng ustuvor maqsadlardan biri bu huquqiy
tarbiyadir. Huquqiy tarbiya va huquqiy madaniyat konsepsiyasini ishlab chiqish va
shakllantirish jarayoni huquqshunos olimlar, faylasuflar, sotsiologlar, madaniyatshunoslarning
birgalikdagi sa’y-harakatlari oqibatida yuzaga keladi.

Huquqiy tarbiya jarayoni huqugqiy ta’lim bilan bevosita bog‘liqdir: tarbiyani ta’limsiz
tasavvur qilish mumkin emas, o'z navbatida tarbiya esa oxir oqgibat ta’lim beradi. O‘zbek milliy
madaniyatining mashhur vakillaridan biri ma’rifatparvar shoir, dramaturg, olim Abdulla
Avloniyning bu borada aytilgan gaplari asrlar osha 0z ahamiyatini yo‘qotmaydi: “Avloniyning
ta’kidlashicha, agar inson yaxshi tarbiya topib, yomon xulglardan saqlansa, go‘zal xulglarga
odatlanib, voyaga yetsa, u barchaning hurmati va e’tiboriga sazovor bo‘lgan baxtiyor inson
bo‘lib shakllanadi. Agar aksincha bo‘lsa, uning har ganday buzuq ishlarni giladigan, nodon, johil,
yovuz bir odam bo‘lib yetishishiga olib keladi”. [3, 96] Mazkur masalani shartli ravishda ta’sir
etish obyektiga ko‘ra belgilash mumkin: tarbiya asosan inson ongining emotsional-irodaviy,
gadriyat, dunyoqarash tomoniga ta’sir etsa, o‘qitish esa axborot bilan tanishtirish maqsadida
ongning kognitiv-ratsional tomonlariga ta’sirini ko‘rsatadi.

Huqugqiy tarbiyaning mazmunini insonlarda davlat va huquq, qonuniylik, shaxs huquq
va majburiyatlari to‘grisidagi bilimlarni shakllantirish, huquqiy ta’limotlarning mazmunini
anglab yetish va fugarolarni qonunga itoat etish ruhida tarbiyalash tashkil etadi. Tabiiyki ba’zi

huquqiy qadriyatlar axloqiy me’yorlardan kelib chigsa-da shaxslarda turli ijtimoiy jarayonlar
oqibatida hosil bo‘ladi. Biroq huquqiy tarbiyaning maqsadi “har bir insonning ongi va
hissiyotlariga huquqiy qadriyatlarni yetkazish bo‘yicha maxsus vositalar tizimini yaratish”, [4,
188] hisoblanadi. Bunday vositalarga tarbiyalanuvchilarga emotsional, pedagogik ta’sir
o‘tkazishning turli usullarini kiritish mumkin: ishontirish, ogohlantirish, rag‘batlantirish va
majburlash. Hozirgi kunda bu usullardan yuridik amaliyotda keng foydalanilmoqda.

Huquqiy madaniyatni oshirishga ko‘maklashuvchi faoliyat sifatida huqugqiy tarbiyaning
asosiy unsurlarini ko‘rib chigsak. Avvalambor, bu tarbiya jarayonini tashkil etishning aniq
usullaridir: huquqiy ta’lim, u yoki bu konstitutsiyaviy tadbirlar bilan bog‘liq huquqiy ishlar
(referendum, saylovlar va h.k.), ommaviy axborot vositalari, badiiy asarlar orqali huquqiy
targ‘ibotni amalga oshirish.

Huquqiy tarbiya metodlaridan biri huquqgiy ma’rifatdir. Huquqiy bilimlarni tarqatish
jarayoni jamiyatdagi umumiy huquqiy madaniyatning yuqori saviyada bo‘lishiga olib keladi.
A.Semitkoning fikricha, “Tarbiyaviy jarayon shaxs individual huquqiy ongini davlat,
jamiyatning manfaatlariga xizmat qiladigan umumbashariy yuridik prinsiplar va talablarni
yuqori darajada anglab olishi uchun zamin yaratadi”. [5, 452] Qonunga, huquqqga nisbatan
ijjobiy munosabatni shakllantirish, fugarolar tomonidan davlat va jamiyat oldidagi huquq va
majburiyatlarini bilishlari va ularga amal qilishlari huquqiy madaniyatning ajralmas qismidir.
Uning asosiy maqgsadi esa aholi keng qatlamlari uchun qadriyatdek bo‘lgan qonun va huquqqa
hurmat ruhida bo‘lish, aholi tomonidan yuridik bilim asoslariga ega bo‘lish, ijtimoiy va yuridik
javobgarlikni tushunib yetishi hisoblanadi.

Huquqiy tarbiya vositalariga huqugqiy targ‘ibot, huquqiy ta’lim, yuridik amaliyot va o‘zini
o0‘zi tarbiyalash kiradi. Barcha sanab o‘tilgan vositalar qo‘llanilishida huquqiy xabardorlikning
amalga oshirilishi yotadi. Ta’kidlash joizki jamiyat huquqiy madaniyatining shakllanishida
gazeta va jurnallar, teatr taqdimotlari, kino va televideniyening o‘rni salmoqlidir. Biroq so‘ngi
paytlarda ko‘pgina ijtimoiy tarmoqlarda inson huquq va manfaatlariga hurmatda bo‘lish hissini
tarbiyalash masalasini yoritishda bir tomonlama va yuzaki yondashilganligining guvohi
bo‘lamiz. Afsuski ba'zi ommaviy axborot vositalari material tanlashda uning qanchalik shov-
shuvli ekanligiga katta ahamiyat qaratishmoqda.

Haqigatdan ham gazeta va jurnallardagi kriminal hayot sahnalari, oynaijahon
ekranlarida esa boy insonlarning beparvo hayoti fonidagi qotillik va talonchiliklar kop aks
ettirilishi huquqiy madaniyat darajasi ko‘lamiga salbiy ta’sir etishi mumkin. Hech kimga sir
emaski bugungi kunda kino va jurnallar orqali huquqiy madaniyatni targ‘ib qilish borasida
ko‘pgina hollarda chet elning salbiy tajribasini qabul qilish tendensiyasi kuzatilmoqda. Buning
oqibatida nafagat nosog‘lom tendensiyalar ko‘payishi, balki yoshlar orasida jinoiy elementlarga
taqlid qilish avj olishi yuz berishi kuzatilishi mumkin. Prezidentimizning ta’kidlashicha, “Asosiy
masala gqonunlarning mazmun-mohiyatini xalqimizga va mas’ul ijrochilarga oz vaqtida
yetkazish, ularning ijrosini to‘g'ri tashkil etish hamda qonun talablariga qat’iy amal qilishni
ta’'minlashdan iboratdir”. [6, 9]

Xulosa sifatida quyidagi qoidalarni belgilash mumkin:

- huquqiy madaniyat - har bir insonning jamiyat oldidagi burchidir, mazkur burchni ado
etish orqali eski qarashlar, deviant xulg-atvor hamda shaxs huquq va manfaatlarining poymol
bo‘lishiga barham beriladi;

- shaxs va jamiyatning ilmiy asoslantirilgan tasavvurlari qonunchilik va huquq tartibotni
mustahkamlashning old shartlaridir, busiz esa fuqarolik jamiyati hamda huquqiy davlatni
barpo etish mumkin emas;

- huquqiy madaniyatni shakllantirishning asosiy maqgsadlaridan esa qonun va huquqqa
nisbatan hurmat ruhini tarbiyalash, fugarolarning davlat va jamiyat oldidagi huquq va
burchlarini anglab yetishlarini takomillashtirish zarur.

